ЌОНУНИ ЉУМЊУРИИ ТОЉИКИСТОН

Дар бораи кооперативњои истењсолї
(АМОЉТ 2002, №11, мод. 687; с.2010, № 12, мод. 819)

БОБИ I. МУЌАРРАРОТИ УМУМЇ

Моддаи 1. Маќсади  Ќонуни мазкур

Ќонуни мазкур муносибатњоро оид ба ташкил, фаъолият ва ќатъ шудани фаъолияти кооперативњо дар соњаи истењсол, коркард, фурўши мањсулоти саноатї, кишоварзї ва мањсулоти дигар, иљрои корњо, савдо, хизматрасонии маишї ва намудњои дигари хизмате, ки Ќонун манъ накардааст, ба танзим медарорад.

Моддаи 2.  Мафњуми кооперативи истењсолї


Кооперативи истењсолї (артел) - иттињоди ихтиёрии шањрвандон дар асоси узвият барои фаъолияти якљояи истењсолї ё дигари хољагидорї мебошад, ки ба иштироки шахсии мењнатї ва тарзи дигари иштирок, инчунин аз љониби аъзо (иштирокчиён)-и он муттањид сохтани аъзоњаќќии сањмии амволї асос меёбад. Њуљљатњои таъсисии кооперативњои истењсолї  (минбаъд кооператив) иштироки шахси њуќуќиро дар фаъолияти он пешбинї карда метавонад.


Кооператив шахси њуќуќї - ташкилоти тиљоратї мебошад.

Моддаи 3.  Ќонунгузорї дар бораи кооперативњо

Ќонунгузорї дар бораи кооперативњо ба Конститутсияи (Сарќонуни) Љумњурии Тољикистон асос ёфта, аз Кодекси гражданї, њамин Ќонун, дигар  ќонунњо ва санадњои њуќуќии байналмилалие, ки Тољикистон эътироф кардааст, иборат мебошад.
Моддаи 4.  Фаъолияти кооператив

Кооператив  метавонад, ба њамаи намудњои фаъолияте, ки ќонунгузории Љумњурии Тољикистон манъ накардааст, машѓул шавад.

Маќсад ва навъи фаъолияти кооперативро аъзои кооператив муйаян менамоянд.

Ба намудњои алоњидаи фаъолияте, ки барои он гирифтани иљозатнома (литсензия) зарур аст, кооператив танњо дар сурати мављуд будани иљозатнома машѓул шуда метавонад.

Намудњои фаъолияте, ки кооператив ба он машѓул шуда метавонад, дар оинномаи он нишон дода мешавад.

Муносибати давлат, маќомоти давлатї ва њокимияти мањаллї давлатї  кооперативњо дар асоси ќонунгузории Љумњурии Тољикистон ба танзим дароварда мешавад.

Моддаи 5.  Принсипњои асосии таъсис ва амали кооперативњо

Кооператив дар асоси принсипњои зерин таъсис меёбад ва амал мекунад:

ихтиёрї будани узвият дар кооператив;

ёрии њамдигарї ва таъмини нафъи иќтисодї барои аъзои кооператив, ки дар фаъолияти истењсолї ва дигар фаъолияти хољагї иштирок менамоянд;

таќсими фоида  ва зарари кооператив дар байни аъзои он бо назардошти иштироки шахсии мењнатии онњо  ё иштироки онњо дар фаъолияти хољагии кооператив;

дар фаъолияти хољагии  кооператив мањдуд кардани иштироки шахсоне, ки аъзои он нестанд;

идораи фаъолияти кооператив дар асосњои демократї (як узви кооператив – як овоз дорад);

барои њамаи аъзои он дастрас будани иттилоот дар бораи фаъолияти кооператив.

БОБИ 2. ТАЪСИСИ КООПЕРАТИВ

Моддаи 6.  Тартиби таъсиси кооператив

Кооператив танњо дар асоси ќарори муассисони (иштирокчиёни) он ташкил карда мешавад.

Њуљљати таъсисии кооператив оинномаи тасдиќнамудаи маљлиси умумии аъзои кооператив мебошад.

Моддаи 7.  Оинномаи кооператив

Оинномаи кооператив бояд маълумоти зеринро  дошта бошад:

1)номи фирмавии кооператив;

2) мањалли љойгиршавии кооператив;

3) тартиби идоракунии фаъолияти кооператив;

4) тартиб ва шартњои дохилшавї ба кооператив, асосњо ва тартиби ќатъ кардани узвият дар кооператив;

5) андозаи аъзоњаќќии сањмии аъзои кооператив;

6) таркиб ва тартиби аъзоњаќќии сањмиро супурдани аъзои кооператив ва масъулияти онњо барои риоя накардани ўњдадорї  оид ба супурдани аъзоњаќќии сањмї;

7) андоза ва шартњои масъулияти иловагии (субсидиарии) аъзои кооператив  барои ќарзњои он;

8) њусусият ва тартиби иштироки шахсии мењнатии аъзои он дар фаъолияти кооператив ва масъулияти онњо барои риоя накардани ўњдадорї оид ба  иштироки шахсии мењнатї;

9) тартиби таќсими фоида ва зиёни кооператив;

10) њайат ва салоњияти маќомоти идоракунии кооператив ва тартиби ќарор ќабул намудани он, аз љумла оид ба масъалањое, ки доир ба онњо ќарор якдилона ё бо аксарияти  кулли овозњо ќабул карда мешавад;

11)  тартиб ва шартњои азнавташкилдињї ва  барњамдињии кооператив;

12)  ному насаб, санаи таваллуд,  љои истиќомат, шиноснома ё њуљљати онро ивазкунандаи аъзои кооператив, ки Оинномаро тасдиќ кардаанд ва аъзои раёсати кооператив.

Оинномаи кооператив дорои маълумотњои дигаре буда метавонад, ки барои фаъолияти он зарур аст.

Номи фирмавии кооператив бояд номи он ва иборањои «кооперативи истењсолї» ё «артел»-ро дошта бошад.

Кооператив бо тартиби муќаррарнамудаи Ќонуни Љумњурии Тољикистон «Дар бораи баќайдгирии давлатии шахсони њуќуќї ва соњибкорони инфиродї» ба ќайди давлатї гирифта мешавад. (ќљт. 29.12.10 №660)
Моддаи 8.  Таъсиси кооператив њангоми азнавташкилдињии ташкилотњои кишоварзї

Аъзои (иштирокчии) ташкилоти кишоварзї бо розигии молик њаќ доранд дар бораи нигоњ доштани шакли мављудаи њољагидорї бо мутобиќ намудани он ба ќонунгузории  љорї ё дар бораи аз нав ташкил додан ва дар заминаи он таъсис додани як ё якчанд кооператив бо тартиби пешбининамудаи Кодекси граждании Љумњурии Тољикистон ва Ќонуни мазкур ќарор ќабул кунанд.

Њангоми  дар натиљаи азнавташкилдињї таъсис  ёфтани якчанд кооператив объектњои инфраструктураи истењсолї (устохонањо, гаражњо, хушккунакњо, хирманњо, анборњо ва ѓайра), ки аз хизмати онњо  њамаи аъзои (иштирокчиёни) кооперативи азнавташкилёбанда истифода мебурданд, таќсим карда намешаванд. Руйхати ин объектњо бо ќарори маљлиси умумии аъзои (иштирокчиёни) кооперативи азнавтаъсисёбанда муайян карда мешавад. Арзиши объектњои мазкур аз арзиши амволе, ки аз рўи сањми амволии аъзои (иштирокчиёни) кооперативи азнавтаъсисёбанда таќсим карда мешавад, бароварда шуда, ин объектњо таќсимнашаванда эълон карда мешаванд, ба истиснои њолатњои зерин, ки онњо мумкин аст, ба ифодаи арзишї таќсим карда шаванд:

1) агар бинобар дур будани кооператив аз объектњои инфраструктураи истењсолї истифода бурдани объектњои мазкур аз љињати иќтисодї мувофиќи маќсади онњо набошад;

2) агар кооператив чунин объектњои инфраструктураи истењсолї  дошта бошад ва барои истифодаи объектњои умумии инфраструктураи истењсолї зарурат набошад.

Агар аз 51 фоизи маблаѓи умумии сањми амволии узвият, ба объектњои таќсимнашавандаи инфраструктураи истењсолї рост ояд, бо розигии дигар кооперативњои таъсисёфта ба фонди сањми яке аз кооперативњои истењсолї  дода мешавад ва ин кооператив њуќуќ дорад, ки  объектњои мазкурро ба фонди таќсимнашавандаи худ дохил кунад, ба шарте, ки:

1) кооперативњои боќимонда бо розигии онњо ба сафи аъзои муттањидшудаи кооператив ќабул карда шаванд;

2) ба ин аъзои муттањидшуда имконияти истифодабарии объектњои мазкур  дар асоси шартнома таъмин карда шаванд.

Дар сурати  кооперативњои боќимонда ба сафи аъзои муттањидшудаи кооператив дохил шуданро нахоњад, арзиши сањми онњое, ки ба арзиши объектњои таќсимнашавандаи инфраструктураи истењсолї баробар аст, љуброн карда мешавад ё бо ќарори маљлиси умумии аъзои кооператив ин объектњои таќсимнашавандаи инфраструктураи истењсолї барои идоракунии эътимоднок ба кооперативи дахлдор супорида мешаванд.

Кооператив дар асоси шартнома метавонад аз объектњои инфраструктурии истењсолї, иншоотњои дохилихољагї ва байни хољагии мелиоративї, шабакањои роњ, газ, барќ, алоќа ва дигар коммуникатсияњо, ки дар мувозинаи вазорату идорањо ва дигар моликон мебошанд,  истифода барад.

Моддаи 9.  Иттињодияњои (ассотсиатсияњо, иттифоќњои)  кооперативњо

Кооперативњо њаќ доранд дар асоси шартнома ба иттињодия (ассотсиатсия, иттифоќ)-и кооперативњо бо маќсади њамоњангсозии фаъолияти худ, муаррифї ва њифзи манфиатњояшон, фароњам овардани шароит барои фаъолият, баланд бардоштани савияи касбии кормандонашон, таъмини  хизмати иттилоотї, њуќуќї ва ѓайрањо муттањид шаванд.

Хуљљатњои таъсисии иттињодияи (ассотсиатсия, иттифоќи) кооперативњо оиннома ва шартномаи таъсисии он мебошад.

Иттињодияњои (ассотсиатсияњо, иттифоќњои) кооперативњо ташкилоти ѓайритиљоратї  буда, ба фаъолияти соњибкорї танњо барои амалї намудани маќсадњои оинномавии худ машѓул шуда метавонанд.

Ваколати иттињодияи (ассотсиатсия, иттифоќи) кооперативњо,  њуќуќ ва ўњдадорињо, инчунин масъулияти он дар њуљљатњои таъсисиаш муайян карда мешавад.

Аъзои иттињодияи (ассотсиатсия, иттифоќи) кооперативњо мустаќилият ва ваколати шахси њуќуќї будани худро нигоњ медоранд.

Иттињодияи (ассосиатсия, иттифоќи) кооперативњо барои ўњдадорињои аъзоёни худ љавобгар намебошад.

Аъзои иттињодияи (ассотсиатсия, иттифоки) кооперативњо аз рўи ўњдадорињои он бо тартиби пешбинишудаи њуљљатњои таъсисии иттињодияи (ассотсиатсия, иттифоќи) кооперативњо љавобгарии иловагиро ба зимма доранд.

Тартиби ташкили иттињодияи (ассотсиатсия, иттифоќи) кооперативњо, азнавташкилдињї ва барњамдињии он,  њайат ва ваколати маќомоти идоракунии онњо, муносибатњои иттињодияи (ассотсиатсия, иттифоќи)  кооперативњо ва аъзои онњо, дигар масъалањои ташкил ва фаъолияти онро њуљљатњои таъсисиаш муайян менамоянд.

БОБИ 3. ЊУЌУЌ  ВА ЎЊДАДОРИЊОИ АЪЗОИ КООПЕРАТИВ

Моддаи 10.  Узвият дар кооператив


Шумораи аъзои кооператив набояд аз 5 нафар кам бошад.


Њар  шахси воќеии ба синни 16 расидае, ки бо тартиби муќаррарнамудаи оинномаи кооператив аъзоњаќќии сањмиро супоридааст, узви кооператив шуда метавонад.


Шахси њуќуќї дар фаъолияти кооператив ба  воситаи намояндаи худ мувофиќи талаботи оинномаи кооператив иштирок менамояд.


Шумораи аъзои кооперативе, ки аъзоњаќќии сањмиро супоридаанд, вале бо мењнати шахсии худ дар фаъолияти он иштирок наменамоянд, аз 25 фоизи шумораи умумии аъзои кооперативи бо мењнати шахсии худ дар фаъолияти он иштироккунанда зиёд буда наметавонад.


Аъзои кооператив, ки  ба синни нафаќа расидаанд ё бо сабаби ањволи саломатиашон ба нафаќа баромадаанд ё  берун аз кооператив ба вазифаи интихобї гузаштаанд, ё ки ба сафи Ќуввањои Мусаллањи Љумњурии Тољикистон ба хизмат даъват шудаанд, инчунин дар њолатњои дигар бо тартиби муќаррарнамудаи оинномаи кооператив  узвияти худро дар он метавонанд нигоњ доранд.


Дар сурати вафоти узви кооператив ворисони ў метавонанд ба узвияти кооператив ќабул гарданд, агар дар оинномаи кооператив њолати дигар пешбинї нашуда бошад. Дар акси њол кооператив ба ворисон арзиши сањми  узви вафоткардаи  кооперативро медињад.

Моддаи  11. Њуќуќњои узви кооператив

Узви кооператив њуќуќ дорад:

1) дар фаъолияти истењсолї ё фаъолияти дигари  хољагидории кооператив иштирок намояд;

2) ба маќомоти идоракунии кооператив интихоб намояд ва интихоб шавад;

3) дар бораи фаъолияти кооператив иттилооти пурра гирад;

4) ќисми фоида ва даромадњои дигареро, ки дар байни аъзои кооператив таќсим карда мешаванд,  гирад;

5) аз имтиёзу афзалиятњое, ки кооператив барои аъзои худ пешбинї намудааст, истифода барад;

6) бо хоњиши худ аз кооператив хориљ шуда, маблаѓи дар њамин Ќонун ва оинномаи кооператив пешбинишударо гирад;

7) ба њаќи мењнат, истироњат, суѓуртаи иљтимої ва таъминоти иљтимої;

8) барои  њифзи њуќуќњои худ ба суд мурољиат намояд.

Узви кооператив метавонад дорои њуќуќњои дигаре бошад, ки њамин Ќонун, санадњои ќонунгузорї ва оинномаи кооператив пешбинї намудаанд.

Моддаи 12.  Ўњдадории узви кооператив

Узви кооператив ўњдадор аст:

1) талаботи оинномаи кооперативро риоя намояд;

2) ќарорњои маќомоти идоракунии  кооперативро иљро намояд;

3) аъзоњаќќии сањмиро супорад;

4) дар фаъолияти кооператив   бо мењнати шахсии худ иштирок намояд;

5) оид ба ўњдадорињои кооператив бо  тартиби пешбининамудаи њамин Ќонун ва оинномаи кооператив масъулияти иловагї (субсидиарї) дошта бошад;

6) ќоидањои тартиботи дохилї, њифзи мењнат ва техникаи бехатариро риоя намояд;

7) сирри тиљоратии кооперативро фош накунад.

Узви кооператив вазифадор аст, ўњдадорињои дигареро, ки њамин Ќонун, санадњои ќонунгузорї ва оинномаи кооператив пешбинї намудаанд, иљро намояд.

Моддаи 13.  Ќатъи узвият дар кооператив

Њар узви кооператив њуќуќ дорад бо  тартиби муќарраркардаи Ќонуни мазкур ва оинномаи кооператив узвияти худро бо роњи ихтиёрї баромадан аз кооператив ќатъ намояд.  Дар ин сурат ба ў бояд арзиши сањм пардохта шавад, ё мутобиќи сањми ў амвол дода шуда, инчунин маблаѓњои дигари дар оинномаи кооператив барояш пешбинигардида пардохта шавад.


Сањмпулї ё амволи узви хориљшавандаи кооператив пас аз анљоми соли молиявї ва тасдиќи мувозинаи муњосибавии кооператив дода мешавад.


Узвият дар кооператив дар чунин њолатњо ќатъ мегардад:

1) вафоти узви кооператив  ё  фавтида эълон намудани ў;

2) ба дигар шахс додани сањмпулии худ;

3) аз кооператив баромадан;

4) барњам додани хољагии дењќонї (фермерї) ва ё  шахси њуќуќие, ки  узви кооператив мебошад;

5) аз кооператив хориљ кардан.

Узви кооперативро бо ќарори маљлиси умумии аъзои кооператив дар њолатњои зерин аз  кооператив  хориљ кардан  мумкин аст:

1) руёнидани маблаѓи ќарзи шахсии узви кооператив дар назди кооператив аз њисоби сањми ў танњо дар сурати нокифоя ва ќобили ќабул набудани амволи дигари он барои пардохти чунин ќарз;

2) дар сурати мунтазам иљро накардан ё ба таври дахлдор иљро накардани ўњдадорињое, ки тибќи оинномаи кооператив ба зиммааш вогузор гардидаанд;

3) бо сабаби узви кооперативи ба њамин  кооператив монанд будани ў;

4) дар дигар њолатњое, ки њамин Ќонун ва оинномаи  кооператив пешбинї кардааст.

БОБИ 4.  ИДОРАКУНЇ ДАР КООПЕРАТИВ

Моддаи 14.  Маќомоти идоракунии кооператив

Маќомоти идоракунии кооператив инњоянд:

1)    Маљлиси умумии аъзои кооператив;

2) Шўрои нозирони кооператив;

3) Маќомоти иљроияи кооператив;

4) Комиссияи тафтишотї (ревизор)

Моддаи 15.  Маљлиси умумии аъзои кооператив

Маљлиси умумии аъзои кооператив маќоми олии  кооператив мебошад.

Ба салоњияти истисноии маљлиси умумии аъзои кооператив дохил мешавад:

1) ќабул ва таѓйири оинномаи кооператив;

2) ќабул ва хориљ кардани аъзои кооператив;

3) таъсис додани Шўрои нозирон ва ќатъ намудани ваколати аъзои он;

4) тасдиќи Дастури маљлиси умумии аъзои кооператив;

5) таъсис додан ё ќатъ намудани ваколати маќоми иљроияи кооператив;

6) муќаррар намудани фондњои таќсимнашаванда ва захирањои кооператив ва тартиби истифодаи онњо;

7) муќаррар намудани коидањои тартиботи дохилии кооператив, тартиби пардохти музди мењнати аъзо ва кормандони кирояи кооператив;

8) таъсис ва барњам додани филиалњо ва намояндагињои кооператив;

9) њалли масъалаи иштироки кооператив дар ширкат ва љамъиятњои хољагї, инчунин дохил шудан ба иттињодия (ассотсиатсия, иттифоќ)-њои кооперативњо;

10) њалли масъалањо оид ба супоридани аъзоњаќќии сањмии иловагї;

11) тасдиќ намудани њисоботи солонаю тавозуни муњосибавии кооператив ва таќсим кардани фоидаю зиёни он;

12) ќабул кардани ќарори азнавташкилдињї ва барњамдињии кооператив;

13) шунидани њисоботи раёсати (раиси) кооператив;

14) интихоби комиссияи тафтишотии (ревизор) кооператив ва ќатъ намудани ваколати аъзои он.

Ба салоњияти мустаснои маљлиси умумї тибќи оинномаи кооператив мумкин аст њалли масъалањои дигар низ мансуб дониста шавад.

Агар дар маљлиси умумї зиёда аз нисфи аъзои кооператив иштирок дошта бошанд, он комилњуќуќ њисоб мешавад.

Њар узви кооператив њангоми ќабули ќарори маљлиси умумии аъзои кооператив як овоз дорад.

Маљлиси умумии аъзои кооператив аз рўи масъалањои муњокимашаванда дар доираи ваколатњои худ бо тарафдории аксарияти шумораи умумии аъзои кооператив ќарор ќабул мекунад ва иљрои онро назорат менамояд.


Оинномаи кооператив метавонад масъалањоеро муайян кунад, ки ќарори оид ба њалли онњо бо аксарияти кулли овозњо ё  якдилона ќабул карда шавад.


Тартиби даъват ва гузаронидани маљлиси навбатї ва ѓайринавбатии аъзои кооперативро оинномаи кооператив муайян менамояд.

Моддаи 16. Маљлиси вакилони кооператив

Кооперативњое, ки  зиёда аз 300 нафар аъзо доранд, бо ќарори маљлиси умумии худ маљлиси вакилони кооперативро таъсис дода, шумораи вакилонро ба мачлиси вакилон муайян менамоянд. Шумораи вакилони интихобшуда ба мачлиси вакилон набояд аз 100 нафар кам бошанд. Ќарорњои маљлиси  вакилон ба овоздињии на камтар аз се ду њиссаи вакилони иштирокдошта ќабул карда мешавад.

Њолатњои пешбининамудаи њамин Ќонун ва оинномаи кооператив оиди маљлиси умумї ба маљлсии вакилон низ татбиќ мешаванд.

Меъёр ва шумораи умумии вакилон охири њар соли молиявї вобаста ба шумораи умумии аъзои кооператив муќаррар карда мешавад.

Вакилон ба таври овоздињии кушода ё махфї дар асоси оинномаи кооператив дар маљлиси бахшњои истењсолии (сех, бригада, ферма ва ѓайрањо) кооперативњо интихоб карда мешаванд.

Вакил наметавонад ваколати худро ба дигар аъзои кооператив вогузор намояд.

Моддаи 17. Шўрои  нозирони кооператив

Дар кооперативе , ки зиёда аз панљоњ нафар аъзо дорад,  мумкин аст аз њисоби аъзои кооператив Шўрои нозирон ташкил карда шавад, ки он ба фаъолияти маќомоти ичроияи кооператив назорат мекунад.

Аъзои Шўрои нозирон дар маљлиси умумии аъзои кооператив интињоб карда мешаванд. Теъдод, мўњлати амал ва салоњияти Шўрои нозиронро оинномаи кооператив муайян мекунад. Шўрои нозирони кооператив аз њайати худ раиси Шўрои нозиронро  интихоб менамоянд. Аъзои Шўрои нозирон дар як ваќт узви раёсат ё раиси кооператив буда наметавонад.

Аъзои Шўрои  нозирони кооператив њаќ надоранд аз номи кооператив амал намоянд.

Тибќи оинномаи кооператив ба салоњияти Шўрои нозирон назорати ќарорњои маљлиси умумии аъзои кооператив вогузор шуда метавонад.

Моддаи 18.  Маќомоти иљроияи кооператив

Роњбарии љориро оид ба  фаъолияти коооператив маќомоти иљроияи  кооператив  амалї менамояд.

Маќомоти иљроияи кооператив раёсат ё раиси  он мебошанд.

Раёсати кооперативро раиси раёсат сарварї мекунад, ки маљлиси умумии аъзои кооператив ўро аз њисоби аъзои кооператив интихоб менамояд.

Дар кооперативњои дорои камтар аз бист нафар аъзо вазифањои раёсат ба зиммаи раиси кооператив вогузор карда мешавад.

Узви  раёсати (раиси) кооператив аз њисоби аъзои кооператив дар маљлиси умумии аъзои кооператив интихоб мегардад.

Теъдоди аъзои раёсат, инчунин мўњлате, ки дар давраи он раёсати (раиси) кооператив интињоб мегарданд, бо оинномаи кооператив муайян карда мешавад.

Раёсати (раиси) кооператив ба маљлиси умумии аъзои кооператив ва Шўрои нозирони кооператив њисоботдињанда мебошад.

Баррасии тамоми масъалањои фаъолияти кооператив салоњияти раёсати (раиси) кооператив мебошад, ки тибќи њамин Ќонун ва оинномаи кооператив ба салоњияти истисноии маљлиси  умумии аъзои кооператив ё Шўрои нозирони кооператив вогузор нашудаанд.

Раёсат дар маљлисњои худ ќарорњо ќабул  мекунад.

Агар дар маљлиси раёсат на камтар аз се ду  њиссаи аъзои раёсат њузур дошта бошанд, он комилњуќуќ њисоб мешавад.

Ќарори раёсат бо тарафдории на камтар аз се  ду њиссаи аъзои  раёсати дар маљлис њузурдошта ќабул мегардад.

Раиси раёсат (раиси кооператив) чунин ваколатњо дорад:

-  аз номи  кооператив бидуни ваколатнома амал мекунад;

- амволи кооперативро ба њадде, ки њамин Ќонун пешбинї намудааст, идора намуда, аз номи кооператив ваколатнома  медињад, аз љумла бо њуќуќи ба каси дигар ваколат додан;

- дар бонкњо ва дигар ташкилотњои кредитї суратњисобњо мекушояд;

- ќарорњои раёсатро имзо мекунад;

- кормандони кирояро ба кор ќабул ва аз кор озод менамояд;

- дар доираи салоњияти худ фармон мебарорад, ки иљрои он барои аъзои кооператив ва кормандони ќироя њатмї мебошад.

Аъзои кооператив ва кормандони кироя метавонанд аз рўи ќарор ва амалњои маќомоти иљроияи кооператив ба маљлиси умумии кооператив ё суд шикоят намоянд.

Моддаи 19.  Комиссияи тафтишотии (ревизор) кооператив

Барои назорат кардан ба фаъолияти молиявию њољагии кооператив маљлиси умумии аъзои кооператив  комиссияи тафтишотиро дар њайати на камтар аз 3 нафар аъзои кооператив ва дар сурати аз 20 нафар кам будани аъзои кооператив  ревизорро интихоб менамояд.

Аъзои  комиссияи  тафтишотии  (ревизор) кооператив аъзои Шўрои нозирон ва маќомоти иљроияи кооператив шуда наметавонанд.

Комиссияи тафтишотии (ревизор) кооператив њолати молиявии кооперативро аз рўи љамъбасти кори соли молиявї тафтиш менамояд. Тафтиши фаъолияти молиявию хољагии кооператив бо супориши маљлиси умумии аъзои кооператив, Шўрои нозирони кооператив ё бо талаби на камтар аз 10 фоизи аъзои кооператив, инчунин бо ташаббуси комиссияи тафтишотї (ревизор) гузаронида мешавад.

Комиссияи тафтишотї (ревизор) натиљаи тафтишро ба маљлиси умумии аъзои кооператив ва Шўрои нозирони кооператив пешкаш менамояд.

Барои тафтиши фаъолияти молиявию хољагии кооператив маќомоти иљроияи кооператив ё Шўрои нозирони кооператив метавонанд аудити берунаро сафарбар намоянд.

Тафтиши фаъолияти молиявию хољагии кооператив аз тарафи аудити беруна бо талаби на камтар аз 10 фоизи аъзои кооператив  сурат гирифтанаш мумкин аст. 

БОБИ 5.  АМВОЛИ КООПЕРАТИВ

Моддаи 20.  Амволи кооператив

Кооператив њаќ дорад соњибмулки њама гуна амвол бошад, ба ѓайр аз амволе, ки мувофиќи ќонунгузории Љумњурии Тољикистон моликияти давлатї њисоб меёбад.

Сарчашмањои ташкилёбии амволи кооператив инњо мебошанд:

1) аъзоњаќќии сањмии кооператив;

2) фоидаи аз фаъолияти кооператив бадастомада;

3) ќарз, амволе,  ки аз тарафи шахси воќеї ва њуќуќї тўњфа карда шудааст;

4) дигар манъбањое, ки Ќонун манъ накардааст.

Амволе, ки моликияти кооператив аст, мутобиќи оинномаи кооператив ба сањми аъзои он таќсим карда мешавад.

Сањм  њиссаи узви кооператив дар амволи кооператив мебошад ва бо фоиз ба њисоб гирифта мешавад.

Узви кооператив  њуќуќ дорад њангоми барњам хўрдани кооператив  сањми худро талаб намояд.

Кооператив њуќуќ надорад, ки сањмия (аксия) барорад.

Моддаи 21.  Аъзоњаќќии сањмии кооператив

Аъзоњаќќии сањмии аъзои кооператив сармояи ибтидоии кооперативро ташкил дода, барои  пўшонидани  харољот љињати таъсис ва ташкили фаъолияти он таъин мешавад.

Пул, коѓазњои кимматнок, мол, њуќуќњои амволї, аз љумла њуќуќи истифодаи замин, њуќуќ ба натиљаи моликияти зењнї ва амволи дигар аъзоњаќќии сањмии кооператив шуда метавонад.

Узви кооператив вазифадор аст, ки дар муддати як сол аз рўзи баќайдгирии давлатии кооператив сад фоизи сањмпулии худро супорад. (ќљт. 29.12.10 №660)
Таркиб ва андозаи аъзоњаќќии сањмї, инчунин тартиб, усул ва мўњлати ворид шудани онро оинномаи кооператив муайян мекунад.

Бо ќарори маљлиси умумии аъзои кооператив аз љониби аъзои кооператив супоридани аъзоњаќќии сањмии иловагї пешбинї шуда метавонад.

Аъзоњаќќии сањмии дохилшавии узви нави ба кооператив ќабулшавандаро созишномаи ў бо кооператив муайян намуда, он дар протоколи маљлиси умумии аъзои кооператив ба ќайд гирифта мешавад.

Аъзоњаќќии сањмии узви кооперативро ба гарав мондан мумкин аст. Тартиби ба гарав мондан ва рўёнидан аз њисоби он бо ќонунгузории гражданї муайян карда мешавад.

Ба аъзои кооператив дафтарчаи аъзогї дода мешавад, ки дар он андозаи аъзоњаќќии сањмии њатмї ва мўњлати пардохтани он, њаљми аъзоњаќќии сањмии иловагї, шакли аъзоњаќќии сањмї (пул, замин, амвол), андозаи сањми афзоянда ва санањои додани он, њаљми пардохти арзиши аъзоњаќќї ва санаи ин пардохтњо нишон дода мешавад.

Моддаи 22.  Додани сањми узви кооператив ба  аъзои дигари он ва шахсони сеюм

Аъзои кооператив њуќуќ дорад, ки сањми худ ё  ќисми онро ба  дигар узви кооператив дињад, агар оинномаи кооператив тартиби дигареро пешбинї накарда бошад. Дар чунин њолат аъзои дигари кооператив барои харидани аъзоњаќќии сањмї (ќисми он) њуќуќи афзалиятноќ дорад.

Агар узви кооператив дар мўњлати як моњ пас аз огоњ ёфтан ё дигар мўњлате, ки оинномаи кооператив пешбинї намудааст, аз њуќуќи афзалиятноки худ истифода набарад, сањм мумкин аст ба шахси сеюм фурўхта (дода) шавад.

Додани сањм (ќисми он) ба шањрвандоне, ки узви кооператив намебошанд, танњо  бо ризояти кооператив имконпазир аст. Сањм (ќисми он) бо тартиби пешбининамудаи оинномаи кооператив дода мешавад.

Шахси узви кооператив набуда, ки ба  ў сањм (ќисми он) дода шудааст, бо хоњиши ў бояд ба узвияти кооператив ќабул карда шавад.

Моддаи 23.  Фондњои кооператив
Тибќи оинномаи кооператив мумкин аст муќаррар карда шавад, ки ќисми муайяни амволи кооператив фондњои таќсимнашаванда буда, барои маќсадњои муайян  кардаи оинномаи кооператив истифода шаванд.

Ќарори таъсис додани фондњои таќсимнашавандаро, агар дар оинномаи кооператив тартиби дигаре пешбинї нагардида бошад, аъзои кооператив якдилона ќабул мекунанд.

Амволе, ки фонди таќсимнашавандаи кооперативро ташкил медињад, ба сањми аъзои кооператив дохил карда намешавад. Аз амволи номбаршуда аз рўи ўњдадорињои шахсии аъзо руёнидан мумкин нест.

Кооператив њуќуќ дорад фондњои захиравї ва фондњои дигари  хилофи ќонун набудаи моддию молиявиро, ки барои фаъолияти истењсолию хољагї ва рушди иљтимоии он заруранд, ташкил дињад.

Моддаи 24.  Таќсими фоида ва зиёни кооператив

Фоидаи кооператив вобаста ба натиљањои сол муайян карда мешавад. Фоидае, ки баъд аз супоридани андозњо ва дигар пардохтњои њатмї боќї мемонад, дар ихтиёри пурраи кооператив монда, аз љониби маљлиси умумии аъзои кооператив ба маќсадњое, ки оинномаи кооператив пешбинї намудааст, равона карда мешавад.

Фоидаи кооперативи дар байни аъзои кооператив, ки ба иштироки шахсии мењнати он асос меёбад, ба андозаи сањми онњо таќсим карда мешавад. Дар байни аъзои кооператив, ки бевосита бо мењнати шахсиаш дар фаъолияти кооператив иштирок наменамоянд, фоидаи кооператив мутаносибан ба андозаи аъзоњаќќии сањмии онњо таќсим карда мешавад. Бо ќарори маљлиси умумии аъзои кооператив ќисми фоидаи кооператив мумкин аст дар байни кормандони  кирояи онњо таќсим карда шавад.

Тартиби таќсими фоидаро оинномаи кооператив пешбинї менамояд.

Зиёни кооператив, ки аз рўи мувозинаи муњосибавї муайян карда мешавад,  дар байни аъзои кооператив мувофиќи андозаи музди мењнати  аъзои кооператив таќсим карда мешавад.

Зиёни кооператив аз њисоби фонди захиравї, кам кардани сањмпулии афзоянда ё аз њисоби аъзоњаќќии сањмии иловагии гузошташуда  љуброн мешавад.

Моддаи 25.  Масъулияти кооператив ва аъзои он оид ба ўњдадорињои кооператив

Кооператив аз рўи ўњдадорињои худ бо њамаи  амволе, ки дар соњибмулкии он мебошад, масъулият дорад.

Кооператив аз рўи ўњдадорињои узви худ љавобгар намебошад.

Аъзои кооператив  оид ба  ўњдадорињои кооператив танњо дар њолати пешбининамудаи оинномаи он масъулияти иловагї (субсидиарї) доранд.

Узви кооператив, ки ба кооператив пас аз таъсисёбии он дохил шудааст, оид ба ўњдадорињое, ки баъд аз дохилшавии ў ба кооператив ба миён омадаанд, масъулият дорад.

Руёнидан аз њисоби сањми узви кооператив аз рўи ќарзи шахсии ў мувофиќи тартиби муќарраркардаи Ќонун  ва оинномаи кооператив танњо дар сурати нокифоя будани амволи дигари  ў барои пардохти чунин ќарз мумкин мебошад. Масъулият дар байни аъзои кооператив мутаносибан ба андозаи сањмњои онњо таќсим карда мешавад.

Давлат аз рўи ўњдадорињои кооператив ва кооператив аз рўи ўњдадорињои давлат масъулият надоранд.

БОБИ 6. МУЌАРРАРОТИ ХОТИМАВЇ

Моддаи 26.  Њисобот дар кооператив

Кооператив ўњдадор аст, ки  дар бораи фаъолияти худ тибќи тартиби муќарраркардаи ќонунгузорї њисобот дињад.

Њисоботи солона ва мувозинаи муњосибавии кооперативро маљлиси умумии аъзои кооператив баъди онро тафтиш кардани комиссияи тафтишотї тасдиќ намуда, ба маќоми андоз ва маќоми омори давлатї пешнињод менамояд.

Мўњлат ва шакли пешнињоди њисоботи муњосибавиро маќоми андоз ва маќоми омори давлатї мувофиќи ќонунгузории Љумњурии Тољикистон муќаррар менамоянд.

Моддаи 27.  Муносибатњои мењнатї дар кооператив

Муносибатњои мењнатии аъзои кооператив бо Ќонуни мазкур ва оинномаи кооператив, муносибатњои мењнатии кормандони  кироя бошад,  бо ќонунгузории  Љумњурии Тољикистон оид ба мењнат ба  танзим дароварда мешавад.

Кооператив шакл ва низоми музди мењнати аъзо ва кормандони кирояро мустаќилона муайян менамояд. Андозаи њадди баланди музди мењнати аъзои кооператив ва кормандони кирояи он мањдуд карда намешавад. Њамзамон шумораи кормандони кироя дар давраи њисоботї набояд аз 25 фоизи шумораи аъзои кооператив зиёд бошад.

Кооператив мустаќилона намудњои љавобгарии интизомиро барои аъзоёнаш муайян менамояд. Љазои интизомї ба раиси кооператив, аъзои Шўрои нозирон ва аъзои комиссияи тафтишотї танњо бо  ќарори маљлиси умумии аъзои кооператив дода мешавад.

Аъзои кооператив, ки дар фаъолияти он шахсан иштирок менамоянд ва кормандони кироя мувофиќи ќонунгузории Љумњурии Тољикистон ба суѓуртаи иљтимої ва таъминоти иљтимої њуќуќ доранд.

Шароити мењнат, ваќти корї ва истироњатї дар кооператив мутобиќи ќонунгузории мењнат, ќоидањои тартиботи дохилии кооператив, инчунин шартномаи мењнатї (ќарордод) муайян карда мешавад.

Кооператив метавонад барои аъзои худ имтиёзу афзалиятњо, дар навбати аввал  харидани молњои истењсолнамудаи ў, кор, хизмат, истифодаи амволи кооператив, гирифтани кўмаки иљтимої аз кооперативро  пешбинї намояд.

Моддаи 28. Азнавташкилдињї ва барњамдињии коооператив

Кооператив бо ќарори маљлиси умумии аъзои он метавонад ихтиёран аз нав ташкил ё барњам дода шавад.

Њангоми азнавташкилдињии кооператив санади супурдан ё баланси таќсимот тартиб дода  мешавад, ки дар онњо тартиби гузариши ўњдадорињои кооперативи азнавташкилшаванда нисбати њамаи кредиторњо ва ќарздорон ифода меёбад. Санади супурдан ё баланси таќсимот аз љониби маљлиси умумии аъзои кооператив, ки дар хусуси азнавташкилдињии кооператив ќарор ќабул намудааст, тасдиќ гардида, ба маќомоти анљомдињандаи баќайдгирии давлатї  барои баќайдгирии давлатии кооперативи навтаъсис ва ба Фењристи ягонаи давлатии шахсони њуќуќї ва соњибкорони инфиродї ворид намудани таѓйиру иловањо пешнињод карда мешаванд.. (ќљт. 29.12.10 №660)
Кооператив бо ќарори якдилонаи аъзои он метавонад ба ширкат ё љамъияти хољагї табдил  дода шавад.

Кооператив бо ќарори суд дар сурати бидуни иљозатнома (литсензия) фаъолият кардан, ба фаъолияти манъкардаи Ќонун машѓул шудан, дар њолати якчанд маротиба ё даѓалона вайрон кардани Ќонун, инчунин муфлисшавї барњам дода мешавад. Тартиби барњамдињии кооперативњоро Кодекси граждании Љумњурии Тољикистон ва ќонунњои дигари амалкунанда муайян менамоянд.

Амволи боќимондаи кооперативи барњамхўрда баъди ќонеъ намудани талаботи кредиторон дар байни аъзои он мувофиќи сањмашон таќсим карда мешавад.

Моддаи 29.  Тартиби мавриди амал ќарор додани Ќонуни  мазкур

Ќонуни мазкур пас аз интишори расмї мавриди амал ќарор дода шавад.

